
GRADSKO VIJEĆE

67.
Na osnovu člana 21. stav 1. tačke 2. i 7. Statuta 

Grada Zenica(“Službene novine Grada Zenica”, broj: 
5/15), Gradsko vijeće Zenica na 20. sjednici održanoj 
13. aprila 2018. godine, donijelo je

O D L U K U

o osnivanju i uspostavljanju Poslovne zone 
“ZENICA-SJEVER”

Član 1.
Ovom Odlukom se, s ciljem daljeg jačanja pret-

postavki za razvoj poduzetništva kroz osnivanje novih 
preduzeća, novo zapošljavanje, poticaj domaćih i 
stranih investicija, transfer novih tehnologija i zna-
nja, jačanje partnerstva javnog i privatnog sektora te 
poboljšanje ekonomskog upravljanja javnim dobrima 
i finansijama, osniva Poslovna zona “Zenica-sjever”.

Član 2.
Naziv zone je  Poslovna zona “Zenica-sjever”.

Član 3.
Poslovna zona “Zenica-sjever” nalazi se u obuhvatu 

Prostornog plana Grada Zenice (“Službene novine 
Grada Zenica”, broj 1a/18), a bit će uspostavljena na 
prostoru (u obuhvatu Regulacionog plana Radna zona 
sjever) definisanom slijedećom granicom:

Početna tačka je locirana sjeverozapadno na granici 
parcela k.č.1/1, prati granicu parcele 1 do lijeve obale 
rijeke Bosne, skreće sjeveroistočno uzvodno uz lijevu 
obalu rijeke Bosne do granice parcele k.č. 4/3, skreće 
južno granicom parcele k.č. 4/3 do industrijskog kolo-
sjeka za Arcelor Mittal, skreće zapadno uz industrijski 
kolosijek za Arcelor Mittal do početne tačke.

Član 4.
Oblik i izgled prostora Poslovne zone “Zenica-

sjever” dati su na grafičkom prikazu koji je sastavni 
dio ove Odluke.

Član 5.
Poslovna zona “Zenica-sjever” namijenjena je 

stvaranju uslova za razvoj i implementaciju aktivnih 
mjera za zapošljavanje i stvaranje novih radnih mjesta 
kroz razvoj malih i srednjih preduzeća.

Član 6.
Primarna namjena Zone su proizvodne djelatnosti  

i usluge.

Član 7.
Urbanistička postavka Poslovne zone “Zenica -sje-

ver” bit će preciznije uređena kroz izradu detaljnog 
(provedbenog) plana koji će biti urađen u roku od 
šest mjeseci od dana stupanja na snagu ove Odluke. 

Član 8.
Unutar Poslovne zone “Zenica-sjever” bit će mo-

guća gradnja objekata proizvodno - poslovne namjene 
u skladu sa detaljnim (provedbenim) planom iz člana 
6. ove Odluke. Na prostoru Poslovne zone “Zenica-
sjever” Grad će obezbijediti potrebnu komunalnu 
infrastrukturu i urediti javne saobraćajne površine.

Član 9.
Upravljanje Poslovnom zonom “Zenica-sjever” bit 

će povjereno Zeničkoj razvojnoj agenciji “ZEDA” 
(operator zone).

Član 10.
Nadzor nad ispunjavanjem uloge operatora zone 

vršit će gradska služba nadležna za poslove lokalnog 
ekonomskog razvoja.

Član 11.

Sredstva za finansiranje izgradnje infrastrukture 
i uređenje prostora zone i privođenja namjeni bit će 
planirana u okviru finansijskog plana  Zeničke razvoj-
ne agencije”ZEDA”.

Sredstva za potrebe iz prethodnog stava bit će 
obezbijeđena u Budžetu Grada.

Sredstva koja budu stečena od prodaje zemljišta, 
izdavanja u zakup zemljišta i drugi pripadajući prihodi 
po osnovu korištenja zone namjenski se opredjeljuju 
za finansiranje izgradnje i održavanje infrastrukture i 
pratećih sadržaja Zone.

Član 12.
Režim korištenja Zone bit će uređen Odlukom o 

uslovima za ulazak i korištenje Zone.

Odlukom iz prethodnog stava bit će definirano 
naročito slijedeće:

- uslovi za sticanje statusa korisnika Zone,

- instrumenti upravljanja prostorom i imovinom 

   Zone,

- odnosi Zone i korisnika Zone,

- olakšice, poticaji, ograničenja,

- kriteriji za ulazakna prostor Zone,

- dozvoljene aktivnosti u Zoni,

- procedure javnog tendera za prodaju odnosno 
davanje u zakup parcela na prostoru Zone.

Član 13.
Ova odluka stupa na snagu danom donošenja, a 

objavit će se u “Službenim novinama Grada Zenica”.

Broj: 01-01-9130/18                                                                    

Zenica, 13.4.2018. godine  

                                                 
                                      PREDSJEDAVAJUĆI                                                                                                                                  
                               GRADSKOG VIJEĆA ZENICA                                                                                                                                           
                                           Goran Bulajić, s.r. 

-------------------------

                                                                                                       

68. 
 Na osnovu člana 21. stav 1. tačke 2. i 7. Statuta 

Grada Zenica (“Službene novine Grada Zenica”, broj: 
5/15), Gradsko vijeće Zenica na 20. sjednici održanoj  
13. aprila 2018. godine, donijelo je

O D L U K U

o osnivanju i uspostavljanju Poslovne zone 
“ZENICA-JUG”

Član 1.
Ovom Odlukom se, s ciljem daljeg jačanja pret-

postavki za razvoj poduzetništva kroz osnivanje novih 
preduzeća, novo zapošljavanje, poticaj domaćih i 
stranih investicija, transfer ovih tehnologija i znanja, 
jačanje partnerstva javnog i privatnog sektora te po-
boljšanje ekonomskog upravljanja javnim dobrima i 
finansijama, osniva Poslovna zona “Zenica-jug”.

Član 2.
Naziv zone je  Poslovna zona “Zenica-jug”.

Član 3.
Poslovna zona “Zenica-jug” nalazi se u obuhvatu 

Prostornog plana Grada Zenice (“Službene novine 
Grada Zenica”, broj:1a/18), a bit će uspostavljena 
na prostoru (u obuhvatu Regulacionog plana PO-
SLOVNO-REKREATIVNA TURISTIČKA ZONA 
ZENICA-JUG) definisanom slijedećom granicom:

Na desnoj obali rijeke Bosne početna tačka je loci-
rana sjeveroistočno na granici parcele k.č. 2325 i ide 
sjeveroistočno uz Magistralni put M-17 do granice 
parcele k.č. 467, skreće jugoistočno granicom parcele 
k.č. 467, prati granicu parcele k.č. 466 do lijeve obale 
rijeke Bosne, skreće jugozapadno nizvodno lijevom 
obalom rijeke Bosne do granice parcele k.č. 2326, 
skreće sjeverozapadno granicom parcele k.č. 2326 
i k.č. 2325 do početne tačke. Na lijevoj obali rijeke 
Bosne početna tačka je locirana sjeverozapadno na 
granici parcele k.č. 48 i zaštitnog pojasa Željeznice 
FBiH, ide sjeverozapadno uzvodno lijevom obalom 
rijeke Bosne, skreće uzvodno sjeveroistočno lijevom 
obalom rijeke Bosne do granice parcele k.č. 12, skreće 
jugoistočno duž granice parcele k.č.12 do željezničke 
pruge Sarajevo-Vrpolje, nastavlja jugozapadno uz 
željezničku prugu Sarajevo-Vrpolje do početne tačke. 

Član 4.
Oblik i izgled prostora Poslovne zone “Zenica-jug” 

dati su na grafičkom prikazu koji je sastavni dio ove 
Odluke.

Član 5.
Prema namjeni Zona je poslovno-rekreativna 

turistička zona.

Član 6.
Urbanistička postavka Poslovne zone “Zenica - 

jug” bit će preciznije uređena kroz izradu detaljnog 
(provedbenog) plana koji će biti urađen u roku od 
šest mjeseci od dana stupanja na snagu ove Odluke. 

Član 7.
Prostor Poslovne zone “Zenica-jug” nije izgrađen.

Unutar Poslovne zone “Zenica-jug” bit će mo-
guća gradnja objekata poslovne namjene u skladu 
sa detaljnim (provedbenim) planom iz člana 6. ove 
Odluke. Za potrebe Poslovne zone “Zenica-jug” Grad 
će obezbijediti potrebnu komunalnu infrastrukturu.

Član 8.
Poslovnom zonom “Zenica-jug” upravljat će grad-

ska služba nadležna za poslove lokalnog ekonomskog 
razvoja. 

Član 9.

Sredstva za rješavanje imovinsko-pravnih odnosa i 
finansiranje izgradnje infrastrukture za potrebe Zone 
bit će obezbijeđena u Budžetu Grada. 

Član 10.
Režim korištenja Zone bit će uređen Odlukom o 

uslovima za ulazak i korištenje Zone.

Odlukom iz prethodnog stava bit će definirano 
naročito slijedeće:

- uslovi za sticanje statusa korisnika Zone,

- instrumenti upravljanja prostorom i imovinom 

   Zone,

- odnosi Zone i korisnika Zone,

- olakšice, poticaji, ograničenja,

- kriteriji za ulazak na prostor Zone,

- dozvoljene aktivnosti u Zoni,

- procedure javnog tendera za prodaju odnosno 
davanje u zakup parcela  na prostoru Zone.

Član 11.
Ova odluka stupa na snagu danom donošenja, a 

objavit će se u “Službenim novinama Grada Zenica”.

Broj: 01-01-9130/18

Zenica, 13. 4. 2018. godine 

                                      PREDSJEDAVAJUĆI                                                                                                                                  
                               GRADSKOG VIJEĆA ZENICA                                                                                                                                           
                                        Goran Bulajić, s.r. 

---------------------------

69.
 Na osnovu člana 21. i 69., a u vezi sa odredbama 

članova 71. i 72. Statuta Grada Zenica (“Službene no-
vine Grada Zenica”, broj: 5/15) i člana 37. Poslovnika 
Gradskog vijeća (“Službene novine Grada Zenica”, 
broj: 4/17), Gradsko vijeće  Zenica, na 20. sjednici 
održanoj 13. aprila 2018. godine, donijelo je  

O D L U K U

o potvrđivanju rezultata izbora za članove 
savjeta mjesnih zajednica na području Grada 

Zenica

Član 1.
(1)  Ovom odlukom potvrđuju se rezultati izbora 

za predsjednike i članove savjeta mjesnih zajednica 
na području Grada Zenica u kojima su održani ne-
posredni tajni izbori u periodu od 01.02. do 28. 02. 
2018. godine. 

(2) Sastav savjeta utvrđen je shodno broju osvoje-
nih glasova kandidata uz uvažavanje statutarnih prin-
cipa teritorijalne, nacionalne i spolne zastupljenosti.

(3)  Pregled sastava savjeta je u prilogu ove odluke 
i čini njen sastavni dio.   

Član 2.
Konstituirajuće sjednice savjeta mjesnih zajednica 

održat će se u roku od 15 dana od dana stupanja na 
snagu ove odluke.

Član 3.
Ova odluka stupa na snagu danom donošenja i 

objavit će se u “Službenim novinama Grada Zenica”.

Broj: 01-01-9133/18

Zenica, 13.4.2018. godine                                                                                                                                           
                                                                                                                                                     
                                        PREDSJEDAVAJUĆI                                                                                                                                  
                               GRADSKOG VIJEĆA ZENICA                                                                                                                                           
                                           Goran Bulajić, s.r. 

70. 

Na osnovu odredaba članova 9., 20. i 60. Zakona 
o plaćama i naknadama u organima vlasti Federacije 
Bosne i Hercegovine („Službene novine Federacije 
BiH“, broj: 45/10, 111/12, 20/17), člana 13. Za-
kona o principima lokalne samouprave u Federaciji 
BiH („Službene novine Federacije BiH“, broj: 49/06 
i 51/09) i člana 21. stav (1) tačka 30) Statuta Grada 
Zenica („Službene novine Grada Zenica“, broj: 5/15), 
Gradsko vijeće Zenica, na 20. sjednici, održanoj dana 
13. aprila 2018. godine, donijelo je 

O D L U K U

o izmjenama Odluke o plaćama i naknadama 
plaća zaposlenika gradskih organa Zenica

Član 1. 
U Odluci o plaćama i naknadama plaća zaposle-

nika gradskih organa Zenica („Službene novine Grada 
Zenica“, broj: 3/17),  u Poglavlju II – OSNOVNA 
PLAĆA, član 3. mijenja se i glasi: 

„Član 3.
(Utvrđivanje osnovice za obračun plaće)

(1) Osnovica za obračun plaća utvrđuje se odlu-
kom Gradskog vijeća o izvršavanju budžeta za svaku 
budžetsku godinu ili odlukom o privremenom finan-
siranju i primjenjuje se od 01.01. za svaku narednu 
godinu.

(2) Pored osnovice iz stava (1) ovog člana, prilikom 
obračuna plaće koristi se i bod za obračun plaće koji 
se utvrđuje odlukom Gradskog vijeća o izvršavanju 
budžeta za svaku budžetsku godinu ili odlukom o 
privremenom finansiranju i primjenjuje se od 01.01. 
za svaku narednu godinu.

(3) Utvrđivanje osnovice i boda vrši se u pregovo-
rima između Gradonačelnika i sindikata, a prije usva-
janja odluka Gradskog vijeća iz stava (1) ovog člana. 

(4) Ukoliko se ne postigne dogovor o utvrđivanju 
osnovice i boda između Gradonačelnika i sindikata, 
Gradsko vijeće će utvrditi osnovicu i bod, pri čemu 
visina osnovice ne može biti niža od prethodno do-
govorene, odnosno važeće.

(5) Prilikom utvrđivanja osnovice i boda za obra-
čun plaće iz stava (1) i (2) ovog člana uzimaju se u 
obzir i projekcije budžeta za narednu godinu, kao i 
kretanje GDP i indeksa potrošačkih cijena, a prema 

podacima Federalnog zavoda za statistiku.

(6) Isplate mjesečnih novčanih primanja, izvršene 
u skladu sa odredbama ove odluke su definitivne i 
konačne.“

Član 2.
(1) Naziv člana 4. mijenja se i glasi: „(Utvrđivanje 

osnovne plaće)“.

(2) Član 4. stav (2) mijenja se i glasi: „Osnovna 
plaća se utvrđuje množenjem osnovice za plaću i boda 
iz člana 3. ove odluke sa utvrđenim koeficijentom 
platnog razreda, propisanog za radno mjesto na koje 
je zaposlenik postavljen.“

(3) Član 4. stav (5) mijenja se i glasi: „U slučaju 
da množenjem utvrđene osnovice, boda za obračun 
plaće i pripadajućeg koeficijenta platnog razreda 
osnovna plaća iznosi manje od 70% prosječne plaće, 
zaposleniku se isplaćuje plaća u navedenom postotku.“

Član 3.
U Poglavlju III – KOEFICIJENTI PLATNIH 

RAZREDA, član 8. mijenja se i glasi:

„Izabrana i imenovana lica razvrstavaju se u četiri 
platna razreda i za svaki platni razred se utvrđuju ko-
eficijenti za obračun plaća u sljedećim vrijednostima:

Platni 
razred Radno mjesto Koeficijent

I GRADONAČELNIK 9,80

II GRADSKI 

PRAVOBRANILAC

7,40

III ZAMJENIK 

PRAVOBRANIOCA

6,80

IV PREDSJEDAVAJUĆI 
VIJEĆA

SAVJETNIK 
GRADONAČELNIKA

6,40

Član 4.
Član 9. mijenja se i glasi:

„Rukovodeći i ostali državni službenici razvrstavaju 
se u devet platnih razreda i za svaki platni razred se 
utvrđuju koeficijenti za obračun plaća u sljedećim 
vrijednostima:

Platni 
razred

Radno mjesto Koeficijent

I SEKRETAR ORGANA 
DRŽAVNE SLUŽBE

6,20

II POMOĆNIK 
GRADONAČELNIKA

RUKOVODILAC 
SLUŽBE

SEKRETAR VIJEĆA

5,70

III GLAVNI INSPEKTOR

INTERNI REVIZOR

5,20

IV ŠEF SEKTORA 4,60

V ŠEF UNUTRAŠNJE 
ORGANIZACIONE 

JEDINICE – ŠEF ODSJEKA

KOMANDANT PROFE-
SIONALNE VATROGASNE 

JEDINICE

4,50

VI INSPEKTOR 4,30

VII STRUČNI SAVJETNIK 4,10

VIII VIŠI STRUČNI SARAD-
NIK

3,90

IX STRUČNI SARADNIK 3,70

Član 5.
Ova odluka stupa na snagu narednog dana od dana 

objavljivanja u „Službenim novinama Grada Zenica“.

Broj: 01-01-9134/18     
Zenica,13. 4. 2018. godine 

                                          PREDSJEDAVAJUĆI                                                                                                                                  
                               GRADSKOG VIJEĆA ZENICA                                                                                                                                           
                                           Goran Bulajić, s.r. 

----------------------------

                     

       
                   

71.

Na osnovu člana 3. Zakona o komunalnim djelat-
nostima (“Službene novine Zeničko-dobojskog kan-
tona” broj:17/08) i člana 21. tačka 2. Statuta Grada 
Zenica (“Službene novine Grada Zenica broj:5/15), 
Gradsko vijeće Zenica, na 20. sjednici održanoj dana 
13. aprila 2018. godine, donosi

ODLUKU 

o dopuni Odluke o dekoraciji Grada Zenice 
prilikom svečanosti

Član  1.
U Odluci o dekoraciji Grada Zenice prilikom 

svečanosti („Službene novine općine Zenica“ broj: 
9/98 i 5/04) vrši se dopuna člana 4. na način da se iza 
riječi: “Korizma” briše tačka i dodaju riječi: “ i  Dan 
Reformacije”.

Član 2.
U svim odredbama Odluke riječ „općina“ za-

mjenjuje se riječju „Grad“, riječi „Vijeće općine“ 
zamjenjuju se riječima „Gradsko vijeće“,  sve u 
odgovarajućem padežu.

U svim odredbama Odluke riječ „općinski“ za-
mjenjuje se u odgovarajućem padežu i rodu riječju 
„gradski“. 

U svim odredbama Odluke riječi „Općinski se-
kretarijat za prostorno uređenje, komunalne poslove 
i ekologiju i Općinski sekretarijat za društvene dje-
latnosti“ zamjenjuju se riječima „Služba za ekologiju, 
komunalne i inspekcijske poslove i Služba za borač-
ko-invalidsku i socijalnu zaštitu,  stambene poslove i 
društvene djelatnosti“.

U svim odredbama Odluke riječi „Općinski sekre-
tarijat za inspekcije“ zamjenjuju se riječima „Služba za 
ekologiju, komunalne i inspekcijske poslove“.

Član 3.
Zadužuje se Komisija za propise da sačini prečišćen 

tekst Odluke o dekoraciji Grada Zenice prilikom 
svečanosti (“Službene novine Općine Zenica”, broj: 
9/98 i 4/05) u roku od 30 dana od dana stupanja na 
snagu ove odluke.”

Član 4.

Ova odluka stupa na snagu danom objavljivanja u 
“Službenim novinama Grada Zenica”.

Broj: 01- 01-9138/18                                                                                                  
Zenica, 13.4.2018. godine                                                           
    
                                       PREDSJEDAVAJUĆI                                                                                                                                  
                               GRADSKOG VIJEĆA ZENICA                                                                                                                                           
                                           Goran Bulajić, s.r. 

----------------------------

72. 
Na osnovu člana 14. stav (1) Zakona o komunal-

nim djelatnostima (˝Službene novine Zeničko-doboj-
skog kantona˝, broj: 17/08) i člana 21. Statuta Grada 
Zenica (˝Službene novine Grada Zenica˝, broj: 5/15), 
Gradsko vijeće Zenica, na 21. sjednici održanoj dana 
26. aprila 2018. godine, donijelo je 

O D L U K U

o izmjenama Uslova za isporuku i 
preuzimanje toplotne energije iz vrelovodne 

mreže

Član 1.
U Uslovima za isporuku i preuzimanje toplotne 

energije iz vrelovodne mreže (˝Službene novine Op-
ćine Zenica˝, broj: 7/02 i 6/13), koji čine sastavni 
dio Odluke o zagrijavanju stambenog i poslovnog 
prostora grada Zenice daljinskim grijanjem („Službene 
novine Općine Zenica“, broj: 7/02 i 6/13 i „Službene 
novine Grada Zenica“, broj: 9/17), u članu 65. stav 
(6) interpunkcijski znak „ , “ (zarez) iza riječi: „mrežu 
daljinskog grijanja“ i rečenica „kao i fizička lica koja 
su privremeno isključena sa mreže daljinskog grijanja˝ 
brišu se, a iza riječi: „mrežu daljinskog grijanja“ stavlja 
se interpunkcijski znak „ . “ (tačka).

Član 2.

Član 65. stav (7) briše se.

Član 3.
U članu 68. stav (1) u trećoj rečenici istog stava 

interpunkcijski znak „ , “ (zarez) iza riječi: ˝mrežu 
daljinskog grijanja“ i rečenica „kao i potrošači privre-
meno isključeni sa mreže daljinskog grijanja bez obzira 
da li grijanje plaćaju na osnovu površine poslovnog 

prostora koji se grije ili na osnovu potrošenih MW“ 
brišu se, a iza riječi: „mrežu daljinskog grijanja“ stavlja 
se interpunkcijski znak „ . “ (tačka).

Član 4.
Ova odluka stupa na snagu osmog dana od dana 

objavljivanja u ̋ Službenim novinama Grada Zenica˝.

Broj: 01-01- 9859/18                                                                  
Zenica, 26. 4. 2018.godine       

                                        PREDSJEDAVAJUĆI                                                                                                                                  
                               GRADSKOG VIJEĆA ZENICA                                                                                                                                           
                                           Goran Bulajić, s.r. 

----------------------------

73.    

Na osnovu člana 21. i 23., a u vezi sa članom 31. 
Zakona o komunalnim djelatnostima (˝Službene 
novine Zeničko-dobojskog kantona˝, broj: 17/08) 
i člana 21. Statuta Grada Zenica (˝Službene novine 
Grada Zenica˝, broj: 5/15), Gradsko vijeće Zenica, na 
21. sjednici, održanoj 26. aprila 2018. godine, donosi

ODLUKU 

o dopuni  Odluke o komunalnim 
djelatnostima zajedničke potrošnje

Član  1.
U Odluci o komunalnim djelatnostima zajedničke 

potrošnje (“Službene novine Općine Zenica”, broj: 
7/01, 4/07, 3/08, 1/10, 2/11, 4/13, 2/14 i “Službene 
novine Grada Zenica”, broj: 1/16 i 1/18)  u član 13.a  
dodaje se novi stav (2) koji glasi:

“(2) Izuzetno od odredaba ove odluke iznos obra-
čunate, a neplaćene komunalne naknade za period 
01.01.2016. godine do 31.12.2018. godine za dje-
latnosti iz oblasti: sporta, socijalne i dječije zaštite, 
kulture (koje se samofinansiraju ili se finansiraju iz 
Budžeta Grada), humanitarnog rada, udruženja gra-
đana, domovi za nezbrinutu djecu i vjerski objekti i 
groblja, smatraju se doprinosom Grada razvoju tih 
djelatnosti˝.

Član 2.
Ova odluka stupa na snagu danom objavljivanja u 

“Službenim novinama Grada Zenica”.

Broj: 01-01-9870/18
Zenica, 26.4.2018. godine

                                      PREDSJEDAVAJUĆI                                                                                                                                     
                            GRADSKOG VIJEĆA ZENICA                                                                                                                                           
                                           Goran Bulajić, s.r. 

----------------------------

74.
Na osnovu člana 54. Zakona o organizaciji organa 

uprave u Federaciji Bosne i Hercegovine („Službene 
novine FBiH“, broj 35/05), člana 9. stav 3. Zakona o 
internoj reviziji u javnom sektoru u Federaciji Bosne 
i Hercegovine („Službene novine FBiH“, broj 47/08, 
101/16), člana 13. i člana 16. Odluke o organizaciji 
službi Grada Zenica („Službene novine Grada Ze-
nica“, broj 2/17) i člana 7. Zakona o Gradu Zenica 
(„Službene novine FBiH“, broj 80/14) u vezi sa 
članom 34. Statuta Grada Zenica („Službene novine 
Grada Zenica“, broj 5/15), Gradonačelnik Grada 
Zenica donosi

ODLUKU

o osnivanju Službe interne revizije

Član 1.
Ovom Odlukom se osniva Služba interne revizije 

kao samostalna služba Gradonačelnika Grada Zenica 
(u daljem tekstu Služba interne revizije), određuje nje-
na nadležnost, odgovornost, unutrašnja organizacija i 
način rukovođenja, kao i druga pitanja od značaja za 
organizovanje i rad Službe interne revizije.

Služba interne revizije je organizaciono i funkci-
onalno direktno i isključivo odgovorna Gradonačel-
niku.

Član 2.
Služba interne revizije obavlja poslove sistematič-

nog pregleda i procjene upravljanja rizikom i internih 
kontrola, procjene adekvatnosti i efikanosti sistema 
finansijskog upravljanja i kontrole u smislu:

- identifikacije rizika, ocjene rizika i upravljanja 

rizikom od rukovodioca organa uprave Grada 
Zenica;

- ispunjavanje zadataka i postizanje definiranih 
ciljeva Grada Zenica;

- ekonomične, efikasne i djelotvorne upotrebe 
resursa;

- usklađenosti s uspostavljenim politikama, proce-
durama, zakonima i regulativama;

- čuvanje sredstava Grada Zenica od gubitaka kao 
rezultat svih vidova nepravilnosti;

- integriteta i vjerodostojnosti informacija, računa 
i podataka, uključujući procese internog i ekster-
nog izvještavanja.

Poslovi iz stava 1 ovog člana uključuju naročito:
- izradu strateškog i godišnjeg plana interne re-

vizije baziranih na procjeni rizika;

- provedbu interne revizije budžetskih korisnika 
Grada Zenica;

- provedbu interne revizije pravnih lica u 
većinskom vlasništvu Grada Zenica;

- izradu izvještaja o obavljenim internim re-
vizijama te izradu godišnjeg izvještaja o aktivnos-
tima interne revizije;

- praćenje realizacije datih preporuka navedenih u 
izvještaju o obavljenoj internoj reviziji;

- saradnja sa Centralnom harmonizacijskom je-
dinicom Federalnog ministarstva finansija i Ure-
dom za reviziju institucija u Federaciji BiH;

- obavljanje ostalih poslova u skladu sa zakonom 
i podzakonskim propisima koji regulišu oblast 
interne revizije u Federaciji BiH.

Član 3.
Radom Službe interne revizije rukovodi rukovo-

dilac Službe interne revizije.

Rukovodilac Službe interne revizije obavlja poslove 
organizacije i rada Službe interne revizije i odgovoran 
je za korištenje finansijskih, materijalnih i ljudskih 
potencijala dodijeljenih Službi interne revizije.

Rukovodilac službe interne revizije ima prava i duž-
nosti pomoćnika rukovodioca organa državne službe 
ukoliko posebnim propisom nije drugačije određeno.

GRADONAČELNIK

Član 4.

Unutrašnja organizacija i sistematizacija radnih 
mjesta u Službi interne revizije se uređuje Pravilni-
kom o unutrašnjoj organizaciji gradskih službi Grada 
Zenica.

Član 5.
Sredstva za rad Službe interne revizije se obezbje-

đuju u Budžetu Grada Zenica.

Član 6.
Odluka stupa na snagu danom objavljivanja u 

„Službenim novinama Grada Zenica“, a primjenjivat 
će se od 01.03.2018.godine.

Broj: 02-49-4638/18

Zenica, 21. 02. 2018. godine

                                          GRADONAČELNIK
                                             Fuad Kasumović, s.r.
                             ----------------------------------

75.

Na osnovu člana 34. tačka 6. i člana 117. Statuta 
Grada Zenica („Službene novine Grada Zenica“, broj 
5/15), Gradonačelnik donosi

O D L U K U

o osnivanju Pravnog savjeta Gradonačelnika

Član 1.
Pravni savjet Gradonačelnika (u daljnjem tekstu: 

Pravni savjet) osniva se kao savjetodavno i stručno 
radno tijelo koje razmatra pojedina pitanja iz nadlež-
nosti Gradonačelnika, te o tome Gradonačelniku daje 
mišljenja, analize, prijedloge i inicijative.

Član 2.

Pravni savjet ima sedam članova i sekretara.

Član 3.

Pravni savjet obavlja sljedeće zadatke:

1) po potrebi, analizira stanje normativno-pravne 
regulative u pojedinim područjima iz samoupravnog 
djelokruga Grada, te predlaže Gradonačelniku mjere 
za poboljšanje tog stanja,

2) razmatra prijedloge općih i pojedinačnih prav-
nih akata koje donosi Gradonačelnik ili ih predlaže 
kao ovlašteni predlagač i o istima daje mišljenje,

3) predlaže Gradonačelniku pripremu i izradu 
potrebnih normativnih akata,

5) na zahtjev Gradonačelnika daje i druge pravne 
savjete, mišljenja i analize vezane za poboljšanje stanja 
u normativnom regulisanju odnosa u Gradu.

Član 4.
Pravni savjet odgovara za zakonitost akata o kojima 

daje  mišljenje.

Član 5.
Za razmatranje specifičnih i složenih predmeta, 

Pravni savjet može angažovati eksterne članove iz reda 
zaposlenih u Gradskoj upravi a i šire. 

Član 6. 
Sastanci Pravnog savjeta održavaju se po potrebi, 

a najmanje jednom mjesečno.

Član 7. 
Članovima i sekretaru Pravnog savjeta pripada 

naknada za rad koja će biti utvrđena posebnim 
zaključkom Gradonačelnika.

Član 8. 
Pravni savjet će usvojiti Poslovnik o radu najkasnije 

u roku od 30 dana od dana održavanja prve sjednice.

Član 9.
Administrativno-tehničke poslove za potrebe Prav-

nog savjeta obavlja sekretar.

Član 10. 
Ova odluka stupa na snagu danom donošenja i 

objavit će se u “Službenim novinama Grada Zenica”.

Broj: 02- 49-8523/18     
Zenica, 29.03.2018. godine

                                         GRADONAČELNIK
                                             Fuad Kasumović, s.r.
                             ----------------------------------

76.
Na osnovu člana 34. tačka 6. i člana 117. Statuta 

Grada Zenica („Službene novine Grada Zenica“, broj 
5/15), Gradonačelnik donosi

O D L U K U

o izmjeni Odluke o osnivanju Pravnog 
savjeta Gradonačelnika

Član 1.
U članu 2. Odluke o osnivanju Pravnog savjeta 

Gradonačelnika, riječ “sedam” zamjenjuje se riječju 
“osam”.

Član 2.
Ova odluka stupa na snagu danom donošenja i 

objavit će se u “Službenim novinama Grada Zenica”.

Broj: 02-49-9697/18     
Zenica, 27.04.2018. godine 

                                          GRADONAČELNIK
                                             Fuad Kasumović, s.r.
                             ----------------------------------

77.        

Na osnovu člana 34. stav 6. i člana 117. Statuta 
Grada Zenica (“Službene novine Grada Zenica” broj 
5/15), člana 19. i 22. Statuta JP “Parking servis” d.o.o. 
Zenica (“Službene novine općine Zenica”, broj 4/07), 
a u vezi sa članom 12. Zakona o javnim preduzećima 
Federacije Bosne i Hercegovine (“Službene novine 
FBiH”, broj:8/05,81/08 i 22/09) Gradonačelnik, u 
funkciji Skupštine JP “Parking servis” d.o.o. Zenica, 
donosi

Z A K LJ U Č A K

o davanju saglasnosti na Odluku o 
imenovanju vršioca dužnosti direktora  JP 

“Parking servis” d.o.o. Zenica 

I
 Daje se saglasnost na Odluku Nadzornog 

odbora JP “Parking servis” d.o.o. Zenica broj: 016/18 
od 24.04.2018. godine o imenovanju Hukić Nisveta 
za vršioca dužnosti direktora JP “Parking servis” d.o.o. 
Zenica počev od 25.04.2018. godine, do okončanja 
postupka izbora i imenovanja direktora JP “Parking 
servis” d.o.o. Zenica.

II
Ovaj zaključak stupa na snagu danom donošenja i 

objavit će se u “Službenim novinama Grada Zenica”.

Broj: 02-49-9567/18

Zenica, 25. 04. 2018. godine                                         

                                          GRADONAČELNIK
                                             Fuad Kasumović, s.r.
                             ----------------------------------

78.
Na osnovu člana 34. Statuta Grada Zenica (“Služ-

bene novine Grada Zenica”, broj 5/15) i člana 23. 
Odluke o izvršavanju Budžeta Grada Zenica za 2018. 
godinu (“Službene novine Grada Zenica”, broj 1/18), 
na prijedlog Službe za privredu i finansije i Službe 
za boračko-invalidsku i socijalnu zaštitu, stambene 
poslove i društvene djelatnosti, Gradonačelnik Zenice 
donosi

Z A K LJ U Č A K

o uvećanju sredstava u Budžetu Grada Zenica 
za 2018. godinu

I
Odobrava se uvećanje sredstava u Budžetu Grada 

Zenica za 2018. godinu (“Službene novine Grada 
Zenica”, broj 1/18) u iznosu od 50.000,00 KM na 
organizacionom kodu 38010001 – Služba za borač-
ko-invalidsku i socijalnu zaštitu, stambene poslove i 
društvene djelatnosti.

II
Uvećanje sredstava u Budžetu Grada Zenica za 

2018. godinu iz tačke I vrši se na sljedeći način:

a) u dijelu A - 2 PRIHODI I PRIMICI:

- formira se nova budžetska pozicija 90A - 
“Primljeni kapitalni transferi od kantona 
(sufinansiranje Projekta reparacije atletske 
staze i ostalih atletskih borilišta na poligonu 
“Kamberovića polje”)”, ekonomski kod 
742114, u iznosu od 50.000,00 KM.

Nakon uvećanja UKUPNO PRIHODI I PRI-
MICI BUDŽETA iznose 51.282.780,00 KM, a 
UKUPNO PRIHODI I PRIMICI BUDŽETA SA 
SUFICITOM IZ PRETHODNE GODINE iznose 
55.282.780,00 KM.

b) u dijelu B - 2 POSEBAN DIO - 
RASHODI I IZDACI PO BUDŽETSKIM 
KORISNICIMA:

- na organizacionom kodu 38010001 – Služba 
za boračko-invalidsku i socijalnu zaštitu, 
stambene poslove i društvene djelatnosti, 
formira se nova budžetska pozicija 136A - 
“Sufinansiranje Projekta reparacije atletske 
staze i ostalih atletskih borilišta na poligonu 
“Kamberovića polje” - kanton”, ekonomski 
kod 615400, funkcija 0811, u iznosu od 
50.000,00 KM.

Nakon uvećanja UKUPNO RASHODI I IZDACI 
BUDŽETA iznose 51.282.780,00 KM, a UKUPNO 
RASHODI I IZDACI BUDŽETA SA RASPORE-
DOM SUFICITA iznose 55.282.780,00 KM.

III
Za realizaciju ovog zaključka zadužuju se Služba 

za boračko-invalidsku i socijalnu zaštitu, stambene 
poslove i društvene djelatnosti i Služba za privredu 
i finansije.

IV
Ovaj zaključak stupa na snagu danom donošenja, a 

objavit će se u “Službenim novinama Grada Zenica”.

Broj: 02-14-8209/18

Zenica, 04.04.2018.g.  

                                          GRADONAČELNIK
                                             Fuad Kasumović, s.r.
                             ----------------------------------

                                                                                          

 

79.
Na osnovu člana 60. i 61. Zakona o budžetima u 

FBiH (“Službene novine FBiH” broj: 102/13, 9/14, 
13/14, 8/15, 91/15, 102/15, 104/16 i 5/18), člana 
34. Statuta Grada Zenica (“Službene novine Grada 
Zenica” broj 5/15) i člana 26. Odluke o izvršavanju 
Budžeta Grada Zenica za 2018. godinu (“Službene 
novine Grada Zenica” broj 1/18), Gradonačelnik 
Zenice donosi

Z A K LJ U Č A K

o odobravanju izdvajanja sredstava iz tekuće 
budžetske rezerve

I
Odobrava se izdvajanje novčanih sredstava iz 

Budžeta Grada Zenica za 2018. godinu Samostal-
nom sindikatu službenika i namještenika u organima 
državne službe, sudskoj vlasti i javnim ustanovama u 
FBiH, Sindikalnoj organizaciji Grada Zenica u iznosu 
od 5.761,00 KM, a za suorganizaciju obilježavanja 20. 
marta “Dana Zenice” za 2018. godinu.

II
Sredstva iz tačke I izdvajaju se iz “Tekuće budžet-

ske rezerve” Budžeta Grada Zenica za 2018. godinu, 
a u svrhu obezbjeđenja nedostajućih sredstava kod 
Gradonačelnika – organizacioni kod 31010001, eko-
nomski kod 614300 – tekući transferi neprofitnim 
organizacijama, funkcija 0161.

III
Za realizaciju ovog zaključka zadužuje se Služba za 

privredu i finansije, koja će navedena sredstva uplatiti 
na račun Sindikalne organizacije Grada Zenica, broj: 
134-010-00001148-71 otvoren kod ASA Banke d.d. 
Sarajevo.

IV
Ovaj zaključak stupa na snagu danom donošenja, a 

objavit će se u “Službenim novinama Grada Zenica”.

Broj: 02-14-9035/18

Zenica, 17.04.2018.g.

 
                                          GRADONAČELNIK
                                             Fuad Kasumović, s.r.
                             ----------------------------------

80.
Na osnovu člana 59. Zakona o budžetima u FBiH 

(“Službene novine FBiH”, broj 102/13, 9/14, 13/14, 
8/15, 91/15, 102/15 i 104/16), člana 34. Statuta 
Grada Zenica (“Službene novine Grada Zenica”, 
broj 5/15), člana 28. Odluke o izvršavanju Budžeta 
Grada Zenica za 2018. godinu (“Službene novine 
Grada Zenica”, broj 1/18) i Uputstva Općine Zenica 
o prestrukturiranju i preraspodjeli odobrenih budžet-
skih sredstava, broj: 02-14-20277/13 od 13.11.2013. 
godine, na prijedlog Sektora za poslove MZ, Grado-
načelnik Zenice donosi

Z A K LJ U Č A K

o preraspodjeli sredstava u Budžetu Grada 
Zenica za 2018. godinu

I
Odobrava se preraspodjela sredstava Budžeta Grada 

Zenica za 2018. godinu (“Službene novine Grada Ze-
nica”, broj 1/18) na organizacionom kodu 43010001 
– Sektor za poslove mjesnih zajednica.

II
Preraspodjela sredstava iz tačke I vrši se na sljedeći 

način:

Umanjuje se:
- ekonomski kod 613400, funkcija 0112, 

budžetska pozicija 289 – “Nabavka materijala 
za provođenje izbora u MZ “ za iznos od 
2.600,00 KM. 

Povećava se:
- ekonomski kod 613900, funkcija 0113, 

budžetska pozicija 292 – “Naknada članovima 
odbora za provođenje izbora u MZ” za iznos 
od 2.000,00 KM . 

- ekonomski kod 613900, funkcija 0111, 
budžetska pozicija 288 – “Ugovorene I druge 
posebne usluge” za iznos od 600,00 KM . 

III
Za realizaciju ovog zaključka zadužuju se Sektor za 

poslove MZ i Služba za privredu i finansije.

IV
Ovaj zaključak stupa na snagu danom donošenja, a 

objavit će se u “Službenim novinama Grada Zenica”.

Broj: 02-14-9514/18                                                                                                                                    
Zenica, 24.04.2018. g.                       

                                                                                                                                                       
                                          GRADONAČELNIK
                                             Fuad Kasumović, s.r.
                             ----------------------------------

JP ZA PROSTORNO PLANIRANJE I 
UREĐENJE GRADA “ZENICA” D.O.O. 
ZENICA

82. 
Na osnovu člana 6. Zakona o javnim preduzećima 

(“Službene novine F BiH”, broj: 8/05, 81/08, 22/09, 
109/12) i člana 335. Zakona o privrednim društvima 
(“Službene novine F BIH”, broj: 81/15), a u vezi sa 
članom 25. Statuta JP za prostorno planiranje i uređe-
nje grada “Zenica” d.o.o. Zenica, (Sl. novine Općine 
Zenica  br. 6/08), Odluke o izmjeni i dopuni Statuta 
(Sl. novine općine Zenica br. 10/11), Odluke o iz-
mjeni i dopuni Statuta od 11.12.2014 god.(Sl. novine 
FBIH br.4/15)  i Odluke o izmjeni i dopuni Statuta br. 
02-49-7755/15 od 20.04.2015 god. (Sl.novine Grada 
Zenica br. 4/15),  na  prijedlog Nadzornog odbora JP 
za prostorno planiranje i uređenje grad “Zenica” d.o.o. 
Zenica, Gradonačelnik vršeći ovlaštenja Skupštine 
JP za prostorno planiranje i uređenje grada “Zenica” 
d.o.o. Zenica, donosi:

O D L U K U 

O IZMJENI I DOPUNI  STATUTA

Član 1.
U Statutu JP za prostorno planiranje i uređenje gra-

da “Zenica” d.o.o. Zenica (“Službene novine Općine 
Zenica”, broj: 6/2008), Odluke o  izmjeni i dopuni 
Statuta br. 02-49-20967/11 od 04.11.2011 godine, 
Odluke o izmjeni i dopuni Statuta od 11.12.2014. 
god. i Odluke o izmjeni i dopuni Statuta br.02-49-
7755/15 od 20.04.2015. godine., član 34. mijenja 
se i  glasi:

“Član 34.
Za direktora Preduzeća može biti imenovana osoba 

koja pored uslova predviđenih Zakonom o ministar-
skim, vladinim i drugim imenovanjima Federacije 
Bosne i Hercegovine (“Službene novine FBiH”, broj: 
34/03 i 65/13), ispunjava i sljedeće uslove:
	  da ima Visoku stručnu spremu, najmanje VII stepena, 

odnosno visoko obrazovanje prvog (najmanje 240 
ECTS bodova), drugog ili trećeg ciklusa Bolonjskog 
sistema studiranja - tehničkog smjera (diplomirani 
inžinjer arhitekture i diplomirani inžinjer građevine) 
ili društvenog smjera (diplomirani ekonomista), i 
najmanje 5 godina radnog iskustva u struci nakon 
završene Visoke stručne spreme, od čega najmanje 
tri godine na rukovodnom mjestu.

	 da ponudi program razvoja Javnog preduzeća za 
period od četiri godine, koji će biti predmet analize i 
ocjene u konkursnom postupku.

Mandat direktora Preduzeća traje četiri godine, a 
broj mandata nije ograničen.

Mandat direktora Preduzeća može prestati i prije 
isteka perioda od četiri godine, i to:
      
	smrću
	ostavkom;
	sporazumom.,
	razrješenjem, o čemu po prijedlogu Nadzornog 

odbora odlučuje Skupština, a po prethodno 
obavljenom postupku utvrđivanja odgovornosti;

	prestankom radnog odnosa u Preduzeću po 
drugom osnovu;

	pravosnažnom odlukom nadležnog suda koja 
ima za posljedicu prestanak radnog odnosa

	danom dostavljanja pravosnažnog rješenja o 
priznavanju prava na invalidsku penziju zbog 
gubitka radne sposobnosti  

	ako bude osuđen na izdržavanje kazne zatvora u 
trajanju dužem od 3 mjeseca, danom stupanja
na izdržavanje kazne 

	ispunjavanjem uslova za penzionisanje u skladu 
sa Zakonom o penzijskom i invalidskom 
osiguranju ako se Nadzorni odbor i Direktor 
drugačije ne dogovore

	nastupanjem smetnji za obavljanje funkcije 
člana Uprave u skladu sa zakonom i

	otkazom zbog kršenja Etičkog kodeksa.

Ako direktor Preduzeća podnese ostavku, dužan 
je nastaviti obavljanje poslova u otkaznom roku koji 
utvrđuje Nadzorni odbor i koji ne može biti kraći od 
30 dana.

Za direktora Preduzeća ne može biti imenovano 
lice koje vrši izvršnu funkciju u političkoj stranci.

                                Član 2.
Odluka stupa na snagu danom donošenja i ista će 

se objaviti u „Službenim novinama Grada Zenica“.

Broj: 02-49-8967/18

Zenica, 16. 04. 2018. godine                                                            

                                          GRADONAČELNIK
                                             Fuad Kasumović, s.r.
                             ----------------------------------

